
ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների ապահովմամբ:  
Ընթացիկ իրավիճակը և խնդիրները
Նախագծով նախատեսվում է ավելացնել ՀՀ 2021 թվականի պետական բյուջեի «Առողջապահոթյուն» բաժնի «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» և «Ուռուցքաբանական և արյունաբանական հիվանդությունների բժշկական օգնության ծառայություններ» միջոցառումներով հատկացված միջոցները: Մասնավորապես`
ՀՀ 2021 թվականի պետական բյուջեի «Առողջապահություն» բաժնի «1202. Ոչ վարակիչ հիվանդությունների բժշկական օգնության ապահովում» ծրագրի «11004. Ուռուցքաբանական և արյունաբանական հիվանդությունների բժշկական օգնության ծառայություններ» միջոցառման համար անհրաժեշտ է ևս 550,0 մլն դրամ:  
    Հիմք ընդունելով  Հայաստանի Հանրապետությունում ոչ վարակիչ հիվանդությունների հիվանդացության և մահացության ցուցանիշների բուրգում չարորակ նորագոյացությունների  «պատվավոր» երկրորդ տեղում գտնվելը, ինչպես նաև այս խմբի հիվանդությունների  բուժման ծախսատարությունը, 2018 թվականից սկսած չարորակ նորագոյացությունների բժշկական օգնության և սպասարկման ոլորտում առողջապահության նախարարության կողմից իրականացվել են մի շարք բարեփոխումներ: Արդյունքում՝ ուռուցքաբանական հիվանդությունների վիրահատական բժշկական օգնության ծառայությունները ամբողջովին մատուցվում են պետական պատվերով, մինչև 15 և ավելի MeV (մեգաէլեկտրոնվոլտ) հզորություն ունեցող բժշկական գծային արագացուցիչով ճառագայթային բուժումը անկախ սոցիալական կարգավիճակից նույնպես իրականացվում է ամբողջովին պետական պատվերով՝ նախկին համավճարի փոխարեն, ընդլայնվել է չարորակ նորագոյացությունների բժշկական օգնություն և սպասարկում իրականացնող բժշկական կազմակերպությունների աշխարհագրությունը՝ 8-ից դառնալով 21: Իրականացվել է նաև մանկական քիմիաթերապիայի ծառայությունների գների վերանայում՝ ավելացում, ընդլայնվել է վիրաբուժական ծառայությունների փաթեթը: Այսպիսով՝ բնակչության համար բարելավվել է ուռուցքաբանական ծառայությունների հասանելությունը և մատչելիությունը: Վերոնշյալ բարեփոխումների իրական ազդեցությունը առողջապահական համակարգի վրա  արտացոլվում է 2021 թվականի ընթացքում (2020 թվականը կապված COVID-19  համավարակի հետ ցուցանիշների կանխատեսման առումով անարդյունավետ է): Վերլուծելով    2021 թվականի առաջին կիսամյակի ուռուցքաբանական ծառայությունների դինամիկան` առկա իրավիճակը հետևյալն է` սույն միջոցառման շրջանակում 2020 թվականի համեմատ (շուրջ 27,7 հազար ծառայություն) 2021 թվականին կանխատեսվում է պետական պատվերով իրականացվող  ծառայությունների մոտ 24% աճ (շուրջ 6,5 հազար դեպք):
Ներկայում «ՈՒռուցքաբանական և արյունաբանական հիվանդությունների բժշկական օգնության ծառայություններ» միջոցառման հատկացրած ֆինանսական միջոցները կազմում է 5,17 մլրդ ՀՀ դրամ, ըստ կանխատեսումների ուռուցքաբանական ծառայությունների մատուցումը  պետական պատվերով անխափան իրականացնելու համար անհրաժեշտ է ևս 550,0 մլն ՀՀ դրամ:  
ՀՀ 2021 թվականի պետական բյուջեի «Առողջապահություն» բաժնի «1200. Սոցիալապես անապահով և առանձին խմբերի անձանց բժշկական օգնություն» ծրագրի «11003.Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման միջոցառման շրջանակներում անհրաժեշտ է ևս 2,02 մլրդ ՀՀ դրամ: Լրացուցիչ ֆինանսական միջոցները անհրաժեշտ են 44-օրյա պատերազմի ժամանակ վիրավորում կամ խեղում ստացած զինծառայողների էտապային, շարունակական բժշկական օգնությունը կազմակերպելու համար: 44-օրյա պատերազմի հետևանքով վիրավորում ստացած զինծառայողների առաջին էտապում մատուցվել են շուրջ 14 հազար բժշկական ծառայություններ՝ հիմնականում անհետաձգելի, կյանքը փրկող վիրաբուժական միջամտություններ, որից շուրջ 4,000 վիրավորի (ըստ նախնական հաշվարկի) կպահանջվի 2-րդ, 3-րդ էտապի բուժօգնություն, որը ենթադրում է պլաստիկ-վերականգնողական ռեկոնստրուկտիվ և նորագույն և թանկարժեք տեխնոլոգիաների կիրառմամբ վիրահատական միջամտություններ՝ մետաղական կոնստրուկցիաների, էնդոպրոտեզների, սկավառակների, ողնաշարի իմպլանտների և այլի տեղադրմամբ: Վիրավորների 2-րդ, 3-րդ էտապի բուժօգնությունը անհրաժեշտ է կազմակերպել երրորդ մակարդակի նեղ մասնագիտացված կենտրոններում՝ բարձր որակավորում ունեցող բժիշկ-մասնագետների կողմից: Վերոնշյալ ծառայությունների միջին արժեքը կազմում է մոտ 410 հազար դրամ (410,000*4,000=1,640,000,000), հետևաբար լրացուցիչ կպահանջվի մոտ 1,64 մլրդ ՀՀ դրամ:
Միևնույն ժամանակ, 2021 թվականին «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման շահառուների դիմելությունը նախորդ տարվա համեմատ ավելացել է 203,7%-ով:
Առավել մանրամասն ներկայացված է աղյուսակում.

Այսպիսով «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման շրջանակներում զին.ծառայողների և վիրավորների բժշկական օգնությունը պատշաճ կազմակերպելու համար անհրաժեշտ է ևս 2,02 մլրդ ՀՀ դրամ:
Կարգավորման նպատակը և բնույթը
Կառավարության որոշմամբ առաջարկվող նախագծի նպատակը շահառուներին պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների հասանելիությունը և մատչելիությունն ապահովելն է: 
Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է բնակչությանը ապահովել բժշկական օգնության և սպասարկման ծառայություններով: 
Առողջապահության նախարարության բյուջետային միջոցների սղության պատճառով, Նախագիծը հնարավոր չի ներակայացնել ՀՀ կառավարության 30.12.2020թ. N 2215-Ն որոշման 4-րդ կետի 9-րդ ենթակետի պահանջներին համապատասխան: 
Նախագծի ընդունման արդյունքում ՀՀ 2021 թվականի պետական բյուջեի ՀՀ կառավարության պահուստային ֆոնդից կնվազեն 2,570 մլրդ դրամով, իսկ ծախսերը կավելանան` 2,570 մլրդ դրամով։ 
Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
Նախագծի մշակման համար կիրառված իրավական ակտերն են` «Հայաստանի Հանրապետության 2021 թվականի պետական բյուջեի մասին» օրենքը և ՀՀ կառավարության 2020 թվականի դեկտեմբերի 30-ի N 2215-Ն որոշումը:
Կապը ռազմավարական փաստաթղթերի հետ  
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարի հատկացումը կապահովի շահառուներին մատուցվող առողջապահական ծառայությունների առավելի հասանելիությունը և մատչելիությունը: 

